
Uwoumw aa téétá me téétiw wóón ewe pi. Aa kan 
toonong me toou nón ekkewe pwaangen pi. 

Emén watten machchang aa ásito. Aa men fókkun 
echik. Aa kan ekkekiek. Iká upwe ekis witiwit, epwe 
wor enei mwéngéén neanowas mei anné. 

Umwoumw aa toou me nón ewe pwaang. Aa téété 
fetán wóón ewe pi. Umwoumw ese kúna ewe 
machchang pwe aa ásito asen mékúran. Machchang 
aa éúréúreno changetiw asen mékúren Umwoumw.  

 
TUMWUNUUK UMWOUMW! 

Umwoumw aa sáiti eew pwaang iwe oturaanong nón. 
Ewe machchang aa neetipengngaw iwe aa changenó. 
Umwoumw ese feiengngaw. 

Umwoumw aa tóóu seni ewe pwaang, iwe aa téété 
fetán arrosset, ese mwo ekieki ewe watten nóó epwe 
ne núnoong. 
 
Túmwúnúéch Umwoumw! 

Nupwen chék ewe nóó aa pùngùnong arosset, nge 
Umoumw aa mwittir chék sáánong nón ewe 
pwaangen pi. 

 
Umwoumw aa manaw, ese feiengngaw. 

Umwoumw aa toou me nón ewe pwaang, iwe aa 
pwan téété fetán wóón ewe pi, nge ese tepereni pwe 
ewe taka epwe ne mworetiw seni wóón ewe núú. 

 
Túmwúnuuk Umwoumw! 

Nupwen ewe taka aa turutiw wóón ewe pi, Umwoumw 
aa mwitttir sáánong nón ewe pwaangen pi. 

 
Umwoumw ewe feiengngaw. 

Eew raan mei fókkun aweires ngeni Umwoumw, nge 
ekisenó chék aa kúna eew neenian mei ekinamwe mii 
toowaw seni neeni mei efeiengngaw. Umwoumw aa 
ngasenó me nón neenian we pwaang wóón ewe pi. 

This book is part of a series of Pacific language early readers  
developed by Pacific Resources for Education and Learning (PREL). 

